
S sai’ galeik kemmen 1,5 milionen va euro ver de drai jarder 2026-2028. De vrogn va de 22 van
leistagest ver 112 gamoa’n

Hilf za zoln der zins en platz vèrr va de stòtt ont
pet minder moglechkaitn, s ist der bando
[Mòcheno] An paitrog finz af 3.000 euro en jor, ver drai jarder, as prauchen meing de
familie as tscherln za gea’ za lem en oa’na van 112 gamoa’n van Trentin as vèrr va de
stòtt sai’ ont pet minder moglechkaitn. S ist bos as vourtschbinnt s nai moss
u’ganommen en vraita af de 12 van leistagest va de Provinzaljunta, unter en
vourschlog van assessor en haus Simone Marchiori, pet an badget va 1,5 milionen va
euro ver de drai jarder 2026-2028 (500 tausnt euro ver jor).
“Pet de doi hilf - unterstraicht Marchiori - ber belln konkret de familie unterstitzn, as
nemmen u’ za lem en de insern derver mear vèrr va de stòtt, asou za hèlven za pahòltn
sa lebet ont galep. S ist a hilf as zòmmpintet de hilf en de familie pet en keing gea’ en
lòntvliachen, pet en rif za gem bèrt en de lokal gamoa’schòftn ont en de sai’ zukunft”.

S moss, asou abia tsòk, tschbinnt vour, ver de lait as es kriang, an paitrog finz af drai tausnt euro, as heacher
sai’ mechet benn s a toal situazionen gip.

Pesser tsòk, s sai’ vourtschbunnen 250 euro va mear, benn de familia lai va jungen unter en de 40 jor
gamòcht ist, oder benn a jungs paar ist, 500 euro va mear ver de groasn familie (mindestn 3 kinder), 500
euro va mear benn s a mentsch pet invaliditet va 75% oder mear hòt, 500 euro va mear benn men hòt an
ICEF ver en òllgamoa’lempau nèt heacher abia der 0,41.

De hilf va mear mu’ men zòmmleing, finz en kost van zins as men jardlech zolt hòt.

Virm za mòchen de vrog
De vrogn barn vourtrong kemmen meing va de 22 van leistagest 2025 finz af de 31 van agest 2026 en
lokalinnricht (tolgamoa’schòft/Gamoa’ va Trea’t) bou as s haus steat, pet derzua der kontrakt va zins.

Ver za kriang en paitrog ist s noat trong de residenz en a haus en zins va oa’na va de gamoa’n as s gèlt
kriang zbischn de 13 van leistagest 2025 ont de 31 van schantònderer 2026. Der kontrakt miast tauern
mindestn 3 jarder (pet verlenkerungen aa) ont inntrong kemmen sai’. S meing de vrog mòchen de stòttkearn
va Balschlont ont Europa, ober de òndern aa benn de hom de kòrt pet en rècht za lem do ver a lònka zait
oder mindestn va zboa jor ver de òrbet. Men mu nèt en paitrog kriang benn men a haus hòt, an nutzungrècht
oder an bonungsitz en an ònders haus.

Men mu schaung der bando ont de kloa’nekaitn en de sait 
https://www.provincia.tn.it/Servizi/Servizi-offerti-da-altri-enti/Sostegno-al-pagamento-dei-canoni-di-locazione-in-zone-periferiche-svantaggiate-bando-2025

De Gamoa’n as drinnsai’
Der bando enteressiart 112 gamoa’n van gònze Trentin:
Albiano, Altavalle, Amblar-Don, Andalo, Avio, Bedollo, Bieno, Bleggio Superiore, Bocenago, Bondone,
Borgo Chiese, Borgo d'Anaunia, Borgo Lares, Brentonico, Bresimo, Caderzone Terme, Caldes, Campitello
di Fassa, Campodenno, Canal San Bovo, Canazei, Capriana, Carisolo, Carzano, Castel Condino, Castello

https://www.provincia.tn.it/Servizi/Servizi-offerti-da-altri-enti/Sostegno-al-pagamento-dei-canoni-di-locazione-in-zone-periferiche-svantaggiate-bando-2025


Tesino, Castello-Molina di Fiemme,
Cavedago, Cavedine, Cavizzana, Cimone, Cinte Tesino, Cis, Commezzadura, Contà, Dambel, Dimaro
Folgarida, Drena, Fai della Paganella, Fiavè, , Folgaria, Fornace, , Garniga Terme, Giustino,Vlarotz Garait
Grigno, Imer, Lavarone, Ledro, Livo, Lona-Lases, Lusern, Massimeno, Mazzin, Mezzana, Mezzano,
Moena, Molveno, Nomi, Novella, Ospedaletto, Ossana, , Panchià, Peio, Pellizzano,Palai en Bersntol
Pelugo, Pieve di Bono-Prezzo, Pieve Tesino, Pinzolo, Porte di Rendena, Predazzo, Primiero San Martino di
Castrozza, Rabbi, Romeno, Ronchi Valsugana, Ronzo-Chienis, Ronzone, Ruffrè-Mendola, Rumo, Sagron
Mis, Samone, San Giovanni di Fassa-Sèn Jan, San Lorenzo Dorsino, Oachpèrg, Sanzeno, Scurelle,
Segonzano, Sella Giudicarie, Sfruz, Soraga di Fassa, Sover, Spiazzo, Sporminore,
Stenico, Storo, Strembo, Telve, Telve di Sopra, Tenno, Terragnolo, Ton, Torcegno, Trambileno, Tre Ville,
Valdaone, Valfloriana, Vallarsa, Vermiglio, Valzurg-Valisn ont Ville di Fiemme.

Ibersetz gamòcht van Sprochtirl va de Tolgamoa'schòft Hoa Valzegu' ont Bersntol

